
Utambuzi 

 

Ripoti hii imekamilika kwa ufadhili wa misheni ya Tanzania 

inayosmimamiwa na Shirika la Maendeleo la Marekani (USAID). Mafunzo 

Tuzo nambari. 623-A-00-04-00014-00 chini ya maelewano ya ushirikiano 

nambari GDG-A-00-03-00006-00.    Mradi huu umetekelezwa na Mfuko 

waandishi wala si lazima  yawe maoni ya  wadhamini.  

1.0 1.0 Urekebishaji wa Tabia Sumbufu 
Udhibiti wa Tabia  
Tokea  zamani, watu wenye mahitaji maalumu, hasa wale wenye ulemavu wa 

akili na wenye tabia zenye usumbufu, walichukuliwa kuwa hawawezi kufaidika 

na elimu. Wazo hili  bado lipo katika jamii. Cha kustajabisha na kutisha 

kuhusu wazo hili ni kwamba, hata baadhi ya walimu mbali mbali, ambao ni 

jukumu lao kuwafunza  watoto hawa, wanaamini hivyo. 

 

Wazo hili halina ukweli wowote. Elimu ikitafsiriwa kuwa ni matayarisho ya 

kuishi katika jamii; basi hakuna kundi lolote la watu wenye mahitaji maalumu 

katika elimu (MME) linaloweza kuchukuliwa kuwa halifaidiki na elimu. Kwa 

mfano, mtoto asiyejua kwenda msalani huchukuliwa kuwa ameelimika 

anapopata maarifa hayo. 

 

1.2  1.2 Maana ya Udhibiti wa Tabia 

Maana ya udhibiti wa tabia ni mbinu za makusudi  ambazo walimu na wazazi 

hutumia kuendeleza uwezekano wa watoto, awe mmoja mmoja ama wawe 

kundi kukuza tabia inayowafaa  wenyewe na inayokubalika katika jamii (Shea 

& Bauer 1987, walionukuliwa na Walker na Shea 1991). Udhibiti wa tabia ni 

jukumu mahsusi ambalo haliwezi kuchukuliwa kwa njia dhaifu. Ni jukumu la 

mwalimu kuchunguza kwa njia bora na hatimaye kulipima barabara. 

Katika udhibiti wa tabia mambo yafuatayo lazima yapewe uzito:- 

• tabia mbaya inayochunguzwa 

• tabia huwa inatokea katika mazingira gani 

• anayeidhibiti tabia hiyo 

• sababu ya kudhibiti tabia hiyo 

Ni vyema ifahamike kwamba nidhamu ya mtu binafsi ndilo lengo la udhibiti 

wote wa  tabia. 

Mhemko na Tabia Sumbufu katika Elimu Mjumuisho. 

Yafuata yo ni makundi katika shida za taharuki na tabia zenye usumbufu 

• Matatizo ya kitaaluma. 

• Matatizo ya kijamii. 

 

Matatizo ya Kitaaluma 

Haya ni matatizo ambayo yanapatikana katika skuli. Matatizo ambayo 

yanaonekana kwa wingi katika darasa ni kama yafuatayo: 

• ubishi katika mambo ya masomo 

• kuepuka kazi zinazohusu vikundi 

• kutokumaliza kazi zinazohitaji uangalifu na unadhifu. 

 

Ubishi Katika Mambo ya Masomo  

Watoto wanaobisha mambo ya masomo huonyesha tabia zifuatazo: 

• kutosikiliza kwa makini 

• kutokukomaa kimawazo 

• kutokuwa makini katika kuchagua yale ya kuzingatia anayohitaji 

kufanya 

• kujibu maswali bila kufikiri 

• uvivu  

• kwenda polepole 

• uchovu  

 

Kuepuka Kazi za Vikundi 

Kutokana na shida zinazoletwa na ulemavu kama ule wa viungo ama kutoweza 

kuongea, watoto wanaweza kuepuka kutojumuika na wenzao katika vikundi. 

Watoto hawa wanaweza kuonyesha tabia za ajabu au mambo yasiyo ya 

kawaida kama:  

• wasiwasi 

• kupotoka kimawazo  

• kutojua jinsi ya kufurahika 

• kuiga tabia ya kijitu kizima 

• kuona haya 

• kujichangamsha mwenyewe 

• tabia za kufuatilia mambo yanayoharibu 

 

Kutokumaliza Kazi Zinazohitaji Uangalifu na Unadhifu. 

Upungufu wa kuhisi mambo kupitia mishipa ya  fahamu kwa watoto wenye 

MME kunaweza kuwaletea shida katika kumaliza kazi za kitaaluma 

zinazohitaji uangalifu na unadhifu. 

 

 Watoto Hawa Wanaweza Kuonyesha Tabia Zifuatazo: 

• kuwa na mawazo mengi 

• uwezo mdogo wa kukumbuka 

• uwezo mdogo wa kuweza kusikiliza kwa makini 

• kufanya mambo mengi kwa wakati mmoja  

• ugoigoi 

• utendaji wa vishindo 

• uvivu  

• kutokua na ari 

• kutotulia 

• kuwa na domo kaya  

 kutoa uamuzi wa haraka 

 

Shida za Kijamii 

Hizi ni shida ambazo watoto hupata wakihusiana na wengine na pia 

wakihusiana na wale wenye mamlaka. Baadhi ya shida ambazo watoto wenye 

MME wanaweza kuzipata katika mjumuisho ni kama: 

  mahudhurio ya skuli yasioridhisha 

 kuwa na tabia ya kufanya vurugu katika darasa  

 kutokomaa kimawazo na kujihisi dhaifu kukaidi wakubwa wake  

 kutoshiriki katika kazi za vikundi na kutokuwa na uhusiano mwema na 

marafiki 

 

 

Mahudhurio ya Skuli Yasioridhisha 

 kuwa mtoro  

 kutokuwa na tabia za kujikinga na majanga 

 uzembe katika skuli 

 kutopenda kwenda skuli  

• kutokuwa na utaalamu wa ajira 

 

Kuwa na Tabia ya Kufanya Vurugu Katika Darasa  

Watoto wanaonyesha tabia ya kufanya vurugu wanawaharibu wengine na 

hawaitii sheria za darasa.  

 

Wanaweza Kuonyesha Tabia kama: 

• kutoweza kusikiliza kwa makini kwa kipindi kirefu 

• kujipendekeza  

• kutowajibika 

• kutokuwa mtiifu 

• kupinga mabadiliko  

• kutotulia  

• kuwa katili 

• kuringa  

• kukasirisha wenzake 

• Kuhamaki 

 

Kutokukomaa Kimawazo na Kujihisi Dhaifu. 

• kuchanganyikiwa  

• kujihisi dhalili 

• kutoonyesha hisia . 

• kuona haya 

• kuchagua marafiki walio wadogo kuliko yeye  

• kuwa na wasiwasi 

• kuwa na huzuni na kutokuwa na raha 

• kuwa na woga mwingi  

• kuadhirika haraka na kuona aibu  

• kujihisi na hatia 

 

Kukaidi Uongozi 

 Kundi hili linawahusu sana wale vijana walio chini ya miaka 18 ambao 

wanafanya makosa  ambayo kisheria wanaweza kuadhibiwa. Watoto hawa 

hawawatii viongozi. Wanashiriki katika uhalifu wa vikundi, huwa na tabia 

mbovu kama hizi zifuatazo : 

Kutokutii  

• kuwa na tabia ya kufanya vurugu katika darasa  

• kupigana  

• kufanya ukatili 

• kuwa msiri 

• kuwa katika magenge ya wahuni  

• kujivunia kuwa na tabia  za uhuni 

• muaminifu kwa wahuni ambao ni marafiki zake 

• kuhusiana na wenziwe walio wabaya  

• kutokuwa muadilifu na  mtiifu 

 

1.3  1.3 Mbinu za Kukabiliana na Tabia Sumbufu 
Mbinu za kukabiliana na tabia sumbufu zimeweza kutumiwa katika miradi 

mingi ya elimu ya watoto wenye shida za taharuki  na tabia sumbufu kwa 

muda mrefu. Mbinu zinazotumiwa kwa wingi ni:  



 10

    

Kuimarisha (Reinforcement) 

Haya ni  matukio ambayo yanapelekea kurudiwarudiwa kwa tabia fulani 

inayopendeza . Kuna aina mbili za kuimarisha; kuimarisha  kunakokubalika  

(positive reinforcement) nakuimarisha kusikokubalika  

 ( negative reinforcement). 

 

Kuimarisha Kunakokubalika 

Haya ni mambo ambayo akipewa mtoto anapoonyesha tabia nzuri, husaidia 

kuiendeleza au kuiongezea.  Kuimarisha kunatakiwa kufanyike mara tu tabia 

inayokubalika ikionyeshwa ili iwe na manufaa makubwa. Mfano wa 

kuimarisha kunakokubalika  ni vitendo kama kucheza dansi, au vyakula kama 

peremende na biskuti, ama matendo ya utangamano  kama kutabasamu au 

kupongeza. Kuimarisha kunakokubalika  ni jawabu zinazopendeza na zenye 

kuridhirisha baada ya mtoto kuonyesha tabia inokubalika.  

 

Kuimarisha Kusikokubalika.  

Hii ni hali ya kunyima kitu au jambo ambalo litasababisha kupungua kwa 

tabia isiyotakikana. Kwa mfano, katika darasa ambalo mwanafunzi 

anaonyesha tabia sumbufu, mwalimu anatoa/anaondosha kile kitu ambacho 

kinamfanya mwanafunzi kuonyesha tabia hiyo sumbufu. Kasoro inayoletwa na 

kuimarisha kusikokubalika ni kwamba, inaweza kusababisha  mwanafunzi 

kufanya tabia za usumbufu kama kutoroka shule. 

  

Kuimarisha Kwa Kutoa Zawadi  

Motisha kwa kutoa zawadi inahusu ubadilishanaji wa kusifu kwa ishara kama 

vile kwa  nyota, pointi, nyuso zenye kutabasamu . Vitu hivi vikiwa ni pato 

kutokana na kuonyesha tabia inayokubalika. Mtoto akionyesha ishara njema 

baina yake na mwalimu atapewa kiimarisho cha ishara chenye maana kama 

vile kiimarisho dhahiri. Kiimarisho cha aina hii kinaruhusu matumizi  mazuri 

ya muda wa darasa. Vile vile inaweza ikaendeshwa haraka pia ni rahisi 



 11

kurikodi na kuwapa wanafunzi matokeo yao. Mbinu hii ni vyema iwape watoto 

nafasi sawa hata kwa wale wanaojifunza taratibu.  

 

Kupunguza Kasi ya Tabia  

Hii inamaanisha kumnyima mtoto kiimarisho kinachokubalika ambacho 

kinaaminiwa kwamba ndicho kinachosababisha kutokea kwa tabia mbaya ili 

kuipunguza tabia hiyo. Hali hii inahusu kudharau kwa makusudi tabia 

sumbufu na kumpa kiimarisho dhahiri anapoonyesha tabia inayokubalika. 

Tabia ambayo haimpatii kiimarisho kinachokubalika ina uwezo wa kupungua 

baada ya muda na hatimaye kupotea kabisa. Kupunguza kasi ya tabia 

kunaweza kutumiwa kudhibiti tabia zenye usumbufu kama vile: 

• kutaka kutambuliwa (au kujipendekeza) 

• tabia ya kufanya vurugu darasani  

• tabia ya kazi  

• ghadhabu 

 

Mkataba wa Matukio  

Unajulikana kwa jina jengine kama mkataba wa tabia; haya ni makubaliano 

kwa maneno  ya mdomo au ya kuandikiana kati ya mwalimu na mwanafunzi. 

Makubaliano yanayoeleza bayana jukumu la kila upande na yale ambayo 

yatatendeka baada ya malengo ya mkataba huu kufikiwa. Mkataba huu 

huandikwa kwa matamshi ya “ikiwa” na  “kwa hivyo” na baadae unatiwa 

sahihi na wahusika wa pande zote mbili. Mikataba inaweza kuwa makubaliano 

ya mdomo au nyaraka za kisheria. Ni vizuri kuzungumza vyema na 

mwanafunzi ndio pawe na makubaliano mahsusi kuhusu mambo ya tabia 

inayotakiwa kubadilika na matokeo yanayotarajiwa. 

 

 

Ufinyanzi wa Tabia 

Hii ni mbinu ya kufundisha ambapo wanafunzi wanasoma kwa kuangalia na 

kuiga tabia fulani inayolengwa. Inafaa sana wakati ikijumuishwa na mbinu 

nyengine za kufunza. Ni sehemu moja ya mazoezi ya tabia pamoja na michezo 

ya kuigiza ambayo hutumiwa mara nyingi kwa mafunzo ya mambo ya kijamii 

kwa watoto wa umri na uwezo tofauti. 

 

Mwalimu au mtoto atakayejitolea katika darasa aonyeshe mbinu ya tabia 

iliyolengwa kwa mtoto fulani, naye aigize tabia hiyo mpaka afikie kiwango 

kinachokubalika. Mwalimu anaweza kumpa mtoto motisha anapoendelea 

kujaribu kuiga. 

 

Gharama ya Tabia Sumbufu (Response Cost) 

Hii ni mbinu ya kuadhibu ambapo mtoto anapoteza motisha  baada ya kurudia 

ile tabia inayoangamizwa. Gharama ya tabia hutumika sana pamoja na mbinu 

ya kuzawadiwa. Hapo, pamoja na kumpa mtoto motisha kwa kuonyesha tabia 

inayofaa, motisha  hizo zinasitishwa kwa kuonyesha tabia nyengine ambayo 

haifai, na tayari wameshakubaliana kuwa irekebishwe  

 

Kabla kutumia gharama ya tabia, ni bora mwalimu ahakikishe ya kwamba 

mtoto anapata vivutio vya  kutosha. Hii ni kwa sababu ikifika wakati kunyima 

ni kwingi kuliko vivutio kama kwamba mtoto anapata deni, hii inaweza  

kuhatarisha hii mbinu kwa kumvuja moyo kwa haraka sana. 

 

Kurekebisha Zaidi 
Hii ni njia pana inayohusisha adhabu na kumtoa mwanafunzi kwa muda kutoka nafasi ambayo 

ingemwezesha kupata kiimarisha na mazoezi yenye muongozo Imegawika katika hatua mbili:-  

• Tabia inayokubalika: Mbinu hii inamuhushisha mtoto kurekebisha aina ya tabia 

isiyokubalika katika pahala inapotokea. 

• "Restitution: Mbinu hii inamtaka mtoto kurekebisha  athari za tabia mbaya pale 
inapotokea.  

Kutenga 

Hii ni hali ya kumtoa mtoto katika motisha. Inahusu kumtoa mwanafunzi kwa muda katika 
nafasi ambazo zingemwezesha kupata motisha kutokana na tabia isiyokubalika. Maana ya 
kumyoa mwanafunzi katika hali ambayo tabia mbaya kutokea, kumpeleka kwenye mazingira 
ambayo hayavutii tabia hiyo inayolengwa kuondshwa. Mahali mtoto anapowekwa katika 
kutengwa panatakiwa pawe hapana vivutio vya kuendeleza  tabia inayotakiwa kurekebishwa. 
 

  

Kutengwa  sio ya kuadhibiwa. Mwalimu anatakiwa kutumia njia ya kutenga  

akiwa na msimamo. Ni lazima awe amewafahimisha wanafunzi ni sheria gani 

zikivunjwa zinamtaka mwanafunzi kwenda huko na ni manufaa gani 

yatapatikana kutokana na muda nje, kabla ya kuanza mpango huu. Njia hii 

huimarisha kudhibiti watoto wenye tabia ya upweke, wale wenye woga mwingi 

na wale ambao kwao darasa halitoi motisha . Ni vizuri kufahamu ya kwamba: 

 

• Vyoo, maofisi na vijia vijia vinavyopitwa mara kwa mara havifai 

kutumiwa kwa kutenga. 

• Kutengwa hakufai  kama una jambo ambalo linamfurahisha  mtoto 

kama kumweka  kwenye chumba cheye T.V. 

 

Adhabu 

Kuadhibu kunatokea wakati ambapo mtoto anafanya jambo ambalo 

halipendezi baada ya kuonyesha tabia sumbufu. Kuna aina mbili za kuadhibu  

• Kumfanya mtoto jambo lisilompendeza. 

• Kumkataza mtoto kufanya jambo ambalo linampendeza. 

 

Kumfanyia Mtoto Jambo Lisilompendeza: hii ni kumpatia mtoto adhabu  

baada ya kufanya tabia yenye usumbufu. Mfano ni: 

• Kumchapa  

• Kumkemea  

Kumkataza Mtoto Kufanya Jambo Ambalo Linampendeza. Hii ni kumkataza 

mtoto kufanya jambo ambalo linampendeza baada ya kuonyesha tabia yenye 

sumbufu. Mifano ni: 

• kumtoa kwenye madaraka au kipato 

• kitu kitachomgharimu 
 

Ni vizuri kufahamu kuwa:  

• kuadhibu kunafaa kutumiwa kama mbinu ya mwisho kabisa pale 

ambapo mbinu nyengine zimeshindwa kuleta mafanikio. 

• Adhabu inaleta manufaa inpotumiwa kwa muda mfupi Kuitumia kwa 

muda mrefu inaweza kuleta madhara. Si vyema kutumia adhabu ya 

kuchapa viboko kama ni mkakati wa muda mrefu. Inaweza kuleta athari 

mbaya.  
 

1.4 Kubuni na Kutekeleza Mbinu za Kukabiliana na Tabia 

Sumbufu Katika Darasa la Mjumuisho  
Walimu hutumia mbinu za kudhibiti darasa ili kuendeleza nidhamu kwa 

kuingilia katika  tabia ambazo haziwezi kuvumiliwa, kuruhusiwa na kukingwa. 

Katika sehemu iliyopita uliweza kusoma mbinu ambazo zinaweza kutumika 

katika skuli nzima.  

Katika sehemu ifuatayo, utaweza kufahamu mbinu ambazo zinatumika katika 

darasa. 

Mbinu zenyewe ni: 

• sitiari za mitaala  

• kutojali kwa maksudi 

• kuingilia kati kwa ishara 

• kuzuia kwa kukaribia  

• kuzuia kwa kugusa 

• kupunguza wasiwasi kwa kufurahisha 

• kusaidia kwa vizuizi 

• mpangilio wa kukaa 

• kurusharusha kuzuia kuenea usumbufu 

• kuzuia kwa nguvu  

• mpango wa kukaa darasani  

 

Sitiari za Mitaala  

Wanafunzi wote, sio tu wale wenye shida za taharuki na tabia sumbufu 

wanaweza kusaidiwa kutatuta hisia zao kwa kutumia hadithi na mada 

zinazofaa katika mitaala ya kawaida. Hii inafanyika katika darasa kwa 

kuandika tungo au katika michezo ya kuigiza. Kwa kutumia wahusika wa 

kweli na wa kubuni kunawawezesha wanafunzi kulinganisha mabishi na 

matukio yanayolingana. 

 

Kutojali kwa Makusudi 

Hii inafanana na ulichokisoma katika mbinu za kurekibisha tabia sumbufu. 

Ukilinganisha na matukio ya awali katika uhusiano wako na watoto, unaweza 

usiwajali watoto walio na tabia ya kutaka kuvuta nadhari yako kwa sababu 

tabia hiyo inaweza kupungua inapodharauliwa. Unaweza kuidharau tabia 

sumbufu ukiona itapungua kabla haijaathiri wengine. 

Ili upungufu wa tabia  yenye usumbufu upate nguvu ni vizuri kuipuuza tabia 

hiyo na utilie mkazo tabia yoyote nzuri mara tu inapotokea. 

 

Kuingilia Kati kwa Ishara (signal interference) 

Hii ni mbinu isiyo ya kunyanyapaa wala ya kuzungumza kwa mdomo na 

wanafunzi kuhusu tabia zao sumbufu.  Ishara zinazotumiwa ni kama vile 

kuwasiliana kwa macho, ishara ya mikono na ishara zinazotolewa na uso. 

 

Kuzuia kwa Kukaribia (proximate control) 

Hii inahusisha mwalimu kwenda karibu na mtoto ambaye anaweza kufaidika 

na ukaribu huo. Hii ni mbinu yenye nguvu kwa vile watoto  wanatambuliwa na 

kupewa uangalifu wanaouhitaji. Unatakiwa uzunguke darasani halafu 

umkaribie mtoto ambaye tabia yake inahitaji kuingiliwa kati. Umkaribie mtoto 

huyo bila ya kukata mtiririko wa yale ambayo yanaendelea na bila ya 

kumwangalia mtoto huyo. Kusimama karibu na mtoto au kumwekea mkono 

begani kunaweza kumfanya mtoto aliyefadhaika ajihisi kuwa ni mwenye nguvu 

na yuko kwenye  usalama. 

 

Kuzuia kwa Kugusa (touch control)  

Hii inahusu kumgusa mtoto polepole kwa kutoa maelekezo au kumtuliza. 

Unatakiwa kwenda taratibu kwa mtoto anayepiga kelele na kumwekea  mkono 

wa kumtuliza kwenye bega, kwenye mkono au kichwani. Unaweza pia 

kumgeuza au kumsukuma polepole ili atoke mahali hapo.   

 

 Kupunguza Wasiwasi kwa Kutumia Bashasha. (tension reduction through 

humour) 

Hii ni mbinu yenye nguvu ya kutuliza wasiwasi. Vichekesho havitakiwi 

kulazimishwa kwa mtoto. Matamko ya kuchekesha au dhihaka yanaweza 

kuondosha  hali hii ya kutuliza wasiwasi. 

 

Kutuliza kwa Kuondosha Vikwazo (hurdle helping) 

Kutuliza kwa viunzi ni mbinu inayotumiwa kusaidia mwanafunzi anayepata 

shida katika kufanya kazi fulani. 

 

 

Mpangilio wa Kukaa Darasani 

Hii inahusu kubadilisha mpangilio wa kukaa katika darasa kudhibiti uenezaji 

wa tabia zenye usumbufu. Mwalimu anaweza kumuondosha mtoto kutoka 

kikundi kimoja kwa  kumpa kazi nyengine au kumtoa kwenyekikundi wakati 

ujamaa wa kikundi haucheshi . 

 

Kurusharusha Kuzuia Kuenea Usumbufu 

Hii ni kumtoa mtoto kwenye kikundi ili atulie. Mbinu hii inaweza kufaa wakati 

mtoto ametishwa, amechokozwa, au amesingiziwa na wengine katika kikundi, 

au ikiwa mtoto anawasumbua wengine katika kikundi hicho. Kumtaka mtoto 

atoke kutoka kwenye kikundi hicho kwa muda, inamsaidia kurudi kwenye hali 

ya utulivu kabla ya kurudi tena kwenye kikundi. 

 

Kuzuia kwa Kutumia  Nguvu (physical restraint) 

Mbinu hii inahusu kutumia kwa nguvu kiasi ili kumzuia mtoto asijiumize, 

asiumize wengine na asiharibu mali. 

Mbinu hii inaweza kutumika kuimarisha uwezo wa  mwalimu na kushugulika 

kwake, lakini lazima ifanywe wakati akizungumza na mwanafunzi kuhusu 

umuhimu na maana ya tabia hiyo. 

 

Kama mtoto akibisha kwa nguvu, basi mbinu nyengine inaweza kutumika. 

Kumzuia kwa nguvu kunaweza kutumiwa ikiwa imeshindikana kumdhibiti 

mtoto.  Hii inaweza kupunguza zaidi uwezekano wa kutokea kwa majeraha 

kwa muhusika yeyote. Aidha kumzuia kwa nguvu kunaweza kutumiwa kama 

mbinu nyengine zote zimeshindwa kumkinga mwanafunzi kutokana na 

vishindo vyake visivyodhibitika. Ni lazima ujikinge na madai ya kwamba 

ulimshambulia mtoto. 

 

Kanuni Za Darasa (classroom rules) 

Hizi ni taratibu zilizobuniwa za kuhusika katika masomo na kusaidia kuinua 

hali ya utulivu katika darasa. Kanuni zinaeleza wazi kabisa mipaka ya tabia na 

utaratibu, huku zikidhibiti mtiririko wa hali ya utendaji. Wanafunzi  

wanapaswa kujua na kufahamu mipaka ya tabia, kwa hivyo unatakiwa uweke 

kanuni bayana ambazo wanafunzi wanaweza kuzifuata. 

Wanafunzi wengine wanaweza wakajikuta katika hali nyengine isiyokuwa na 

kanuni, ikiwatatanisha kwani hawaelewi ni tabia gani inategemewa kutoka 

kwao . 

 Ni lazima utumie kanuni kwa udhibiti. Kanuni za darasa zinaweza kubuniwa 

ili kuhudumia mahitaji, usalama, na ustawi wa kibinafsi wa mwanafunzi ili 

kumpatia mwanafunzi mwafaka na mazingira bora ya elimu. Wanafunzi 

wanaweza kutumiwa kubuni kanuni hizo. 

 

1.5 1.5 Mbinu za Kudhibiti Taharuki, na Tabia Sumbufu Katika Hali 

ya Mjumuisho. 
Kuna maadili sita ya kudhibiti tabia, nayo ni: 

• tabia inadhibitiwa kwa matokeo yake 

• tabia inatiliwa nguvu au kudumishwa kwa vichocheo 

• tabia inadhoofishwa kwa kunyimwa yale mambo ambayo 

yanaifanya tabia itokee. 

• tabia inafanywa hafifu kwa kuadhibu 

• matokeo lazima yafuate tabia inayodhibitiwa 

• tabia inatiliwa nguvu au inadumishwa kwa kufuata mifano ya 

wengine. 

 

Kubuni na Kutumia Mbinu za Kudhibiti Tabia Katika Kiwango cha Skuli. 

Kudhibiti watoto wenye shida za mhemuko na tabia sumbufu kumekuwa 

chanzo cha hofu na uchungu kwa walimu, kwa sababu nyingi za tabia za hawa 

watoto haziwezi kutabiriwa, na nyingi ya tabia hizo zinaaibisha. Isitoshe, tabia 

nyengine huwa zinamfanya mwalimu kujihisi hajiwezi ama ameshindwa. 

Mbinu ambazo zinaweza kudhibiti tabia katika kiwango cha skuli ni kama hizi 

zifuatazo:- 

• kurekebisha mitaala   

• sera za tabia katika skuli  

• Kuhusisha wazazi   

• Tiba za kuongeza    

• Tiba za kusoma    

• Kupumzika    

Kurekebisha Mitaala 

Mitaala inahitajika kurekebishwa ili iwe mipana, iwe na usawa na iwe yenye 

kufaa. Ni lazima mwalimu ahakikishe uhusiano kati ya mtaala na mbinu za 

kufundishia kwa kutumia mpangilio madhubuti wa masomo ya kibinafsi na 

mahitaji ya tabia. Aidha umruhusu mwanafunzi apate manufaa katika 

masomo. 

 

Sera za Tabia Katika Skuli 

Jamii yote ya skuli inatakiwa ikae pamoja na kubuni sera na amri za kufuatwa 

na skuli  yote. Zikishabuniwa, ni sharti zizingatiwe kwa karibú na ziratibiwe 

mara kwa mara. Skuli zilizo madhubuti hudhibiti tabia za wanafunzi kwa 

kitumia mbinu hii ambayo huiletea heshima jamii ya skuli yote na inatumia 

taratibu maridhawa badala ya  tabia potofu kama vile ukatili na bugudha. 

 

Kuhusisha Wazazi Skuli 

Kwenye kukabili shida za taharuki na tabia zenye usumbufu, wazazi wana 

umuhimu mkubwa kuwatumia katika kupanga sera na amri za kufuatwa na 

shule kunawapatia changa moto ya kuchangia kuimalisha elimu ya watoto 

wao. Lazima wazazi wapewe nakala za amri hizo pamoja na mafanikio 

yaliyopatikana katika kubadilisha tabia ya watoto. 

 

Tiba za Kuongeza 

Tabia zenye usumbufu zikizidi kuonyeshwa huku mbinu zote za kupambana 

nazo zikishindwa mbinu nyengine za kusaidia kutibu zinaweza kuongezewa. 

Tiba hizo ni kama. 

• Uchoraji 

• Muziki 

• Kuandika tungo 

• kusoma 

• Kupumzika 

 

Tiba cha kuchora 

Uchoraji bunifu unaweza kutumiwa kama ni njia ya kutoa mawazo na fikira 

zinamkandamiza  mtoto. 

 

Tiba za muziki 

Nyimbo zinaweza kumpa hisia mtoto. Muziki ni chombo cha kuburudisha  

moyo kwa watoto wengi na vijana. Unapendeza watu wengi na  unatoa 

matumaini kwa  watu kueneza mawazo yao. Muziki una manufaa yafuatayo: 

• Uwezo wa kuhusisha mawazo 

• Kukuza msamiati 

• Uwezo wa kupasha mawazo 

Tiba za Kuandika  

Wanafunzi wanapendekezwa waandike juu ya mada yoyote inayowafurahisha. 

 

Tiba ya Kusoma 

Hii ni tiba inayohusu kusoma. Mwalimu anamwelekeza mwanafunzi kusoma 

mambo yanayohusiana na shida aliyo nayo. 

 

Tiba ya Kupumzika 

Inahusu kuangalia picha au kusikiliza rekodi za kutuliza moyo. Pia inahusu 

kuongoza mtoto kufikilia mambo ya amani, utulivu na matendo ya kulegeza au 

kukazanisha misuli. 

Mafunzo ya kupumzika yanaleta manufaa makubwa yakitumiwa kwa muda 

mrefu pamoja na mbinu nyengine za kudhibiti tabia. 

 

Kuzidisha Kujiheshimu (enhancing self esteem) 

kujihishimu kunahusu kujielewa. Kunaleta mafanikio makubwa katika 

kusoma tabia. Kujiona dhaifu kunaweza kuleta kutojiamini na kushindwa  

kufanya marafiki. Mwalimu anaweza kuendeleza kujiheshimu kwa watoto kwa 

kuwapatia mazingira mwafaka ya darasa na kutumia mbinu tofauti za 

kufundishia na kuhakikisha ya kwamba kila mtoto anapata nafasi kubwa ya 

mafanikio. 

 

Mwalimu anaweza kumthamini kila mtoto na kuepukana na ya hali ya 

mashindano ya wanafunzi na kusaidia pale watoto wanapopata shida. 

Kujistahi kwa watoto kunaletwa na:  

• masomo ya ujuzi katika  kushiriki kijamii 

• kujichunguza 

• kujitathmini  

• kujipa moyo 

• kujifunza kuondosha shida  

• masonzo ya kutatua shida  

• kujisomesha 

 

Masomo ya Ujuzi wa Mambo ya Kushiriki Kijamii 

Lengo la msingi la mafunzo ya ujuzi wa mambo ya kushiriki kijamii ni kusaidia 

watoto wapate ujuzi unaohitajika ndipo waweze kukubalika na wenzao na hata 

watu wazima. Ujuzi wa kushiriki kwa mambo ya kijamii unaweza kuwa wa 

manufaa katika kukuza mbinu za kitaalamu ili kumwezesha mtoto kupata 

manufaa katika shule na katika mazingira mengine. Kiini hasa cha taaluma za 

kijamii ni kuidhibiti tabia inayoletwa na mvuto wa ghafla. Mada hapa ni 

kupunguza wasiwasi wa watoto ili waweze kudhibiti tabia zao hata wakati 

wanapopata jambo la kuwavunja moyo. 

 

Kujichunguza  

Hii inahusu mafunzoo ya kumwezesha mwanafunzi kujifuatilia na kuweka 

kumbukumbu za tabia zao wenyewe. Taarifa inayopatikana kutoka katika 

rekodi zinampatia mwalimu kiwango atakachoanzia katika mpango wa 

udhibiti. Wanafunzi wanafunzwa kuchunguza tabia zao wenyewe. 

 

Kujitathmini 

Hii inahitaji mwanafunzi kukadiria ubora wa tabia yake mwenyewe. Inahusu 

kufundisha mwanafunzi kulingana na tabia yake na viwango ambavyo vilikuwa 

vinajulikana hapo awali. 

 

Kujipa Moyo 

Hii inahusu kufundisha wanafunzi kujipa moyo katika utekelezaji wa tabia 

iliyolengwa. Watoto wanaweza kujiimarisha ili kujikinga na tabia mbaya 

darasani. Hali hii inahusu kupanga na kuhamasisha tabia bora za usomi, na 

kupata ustadi wa kitaaluma. Inahusu matendo manne yanayotofautiana lakini 

tena yanahusiana, matendo yenyewe ni: 

• Kujipangia maagizo ya kiwango cha utekelezaji wa tabia inayolengwa.  

• Kujifuatilia katika utekelezaji huo. 

• Kujitathmini katika utekelezaji huo. 

• Kujiimarisha mara tu utekelezaji huo unapofikia au unapita kiwango 

kilichopangwa. 

 

Wanafunzi wanaweza kujitathmini ili kuzuia tabia mbaya katika darasa. Hii 

itaweza kusaidia kupanga na kuhamasisha tabia bora za usomi na kupata 

stadi za kitaaluma. 

 

Masomo ya Mbinu za Kutatua Shida. 

Lengo linapewa kwa wanafunzi ambao wana shida za kuvumilia ili waweze 

kupambana na shida mbalimbali. Mbinu hii inatumiwa kwa watoto wenye 

shida za kuamua ghafla na kuvuruga wengine pamoja na wale wenye shida za 

kuhusiana na wengine. Watoto wanafundishwa mbinu za kuwawezesha;  

• kutambua taarifa za shida 

• kutathmini shida hizo 

• kuunda utatuzi mbadala 

• kuchagua kati ya tatuzi nyingi 

 

  Kujisomesha  Binafsi 

Hii inahusu kufanya watoto kutambua shida zao wenyewe na kuunda mbinu 

za kupambana na mawazo na vitendo vyao. Lengo lake kubwa ni kusaidia 

wanafunzi kushughulikia barabara mfadhaiko na wasiwasi unaotokea katika 

mazingira ya masomo. Inafaa sana kwa wanafunzi wakubwa. 

